
II-Bord Ewropew ghall-Protezzjoni tad-Data

Wara |i kkunsidra |-Artikolu 63, I-Artikolu64 (1c), (3) - (8) u I-Artikolu43(3) tar-
Regolament 2016/679/UE tal-Parlament Ewropew u tal-Kunsill tas-27 ta’ April 2016 dwar il-
protezzjoni tal-persuni fizici fir-rigward tal-ipprocessar ta’ data personali u dwar il-moviment liberu ta’
tali data, u li jhassar id-Direttiva 95/46/KE (minn hawn il quddiem “GDPR”),

Wara li kkunsidra I-Ftehim ZEE u b’mod partikolari I-Anness Xl u I-Protokoll 37 tieghu, kif emendat mid-
Decizjoni Nru 154/2018 tas-6 ta’ Lulju 2018 tal-Kumitat Kongunt taz-ZEE,*

Wara li kkunsidra |-Artikolu 10 u 22 tar-Regoli ta’ Procedura tieghu tal-25 ta’ Mejju 2018,
Billi:

(1) Ir-rwol principali tal-Bord huwa li jizgura l-applikazzjoni konsistenti tar-Regolament 2016/679
(minn hawn ’il quddiem “GDPR”) fiz-Zona Ekonomika Ewropea kollha. F’konformita mal-Artikolu 64.1
tal-GDPR, il-Bord ghandu johrog opinjoni fejn awtorita supervizorja (SA) tkun bihsiebha tapprova r-
rekwiziti ghall-akkreditazzjoni ta’ korpi tac-certifikazzjoni skont I-Artikolu 43. Ghalhekk, I-ghan ta’ din
l-opinjoni huwa li jinholoq appro¢¢ armonizzat fir-rigward tar-rekwiziti li awtorita supervizorja tal-
protezzjoni tad-data jew Korp Nazzjonali ta’ Akkreditazzjoni se japplikaw ghall-akkreditazzjoni ta’ korp
tac-certifikazzjoni. Anke jekk il-GDPR ma jimponix sett uniku ta’ rekwiziti ghall-akkreditazzjoni, huwa
jippromwovi |-konsistenza. II-Bord ifittex li jilhaq dan I-objettiv fl-opinjonijiet tieghu I-ewwel nett billi
jheggeg lill-SAs biex jabbozzaw ir-rekwiziti taghhom ghal akkreditazzjoni skont l-istruttura stipulata fl-
Anness 1 ghal-Linji gwida tal-EDPB Nru 4/2018 dwar l-akkreditazzjoni tal-korpi tac-certifikazzjoni u, t-
tieni nett billi janalizzahom permezz ta’ mudell ipprovdut mill-EDPB |i jippermetti I-valutazzjoni
komparattiva tar-rekwiziti (iggwidat mill-ISO 17065 u mil-linji gwida tal-EDPB dwar I-akkreditazzjoni
tal-korpi tac-certifikazzjoni).

(2) B’referenza ghall-Artikolu 43 tal-GDPR, l-awtoritajiet supervizorji kompetenti ghandhom jadottaw
rekwiziti ta’ akkreditazzjoni. Madankollu, dawn ghandhom japplikaw il-mekkanizmu ta’ konsistenza
sabiex jippermettu I|-bini ta’ fiducja fil-mekkanizmu ta’ c¢ertifikazzjoni, b’mod partikolari billi
jistabbilixxu livell gholi ta’ rekwaziti.

(3) Filwaqgt li r-rekwiziti ta’ akkreditazzjoni huma soggetti ghall-mekkanizmu ta’ konsistenza, dan ma
jfissirx li r-rekwiziti ghandhom ikunu identici. L-awtoritajiet supervizorji kompetenti ghandhom margni
ta’ diskrezzjoni fir-rigward tal-kuntest nazzjonali jew regjonali, u ghandhom jiehdu inkunsiderazzjoni
I-legizlazzjoni lokali taghhom. L-ghan tal-opinjoni tal-EDPB mhijiex li jinholoq sett uniku ta’ rekwiziti
tal-UE, izda pjuttost li jigu evitati inkonsistenzi sinifikanti li jistghu jaffettwaw, perezempiju, il-fiduéja
fl-indipendenza jew fl-gharfien espert ta’ korpi tac-certifikazzjoni akkreditati.

(4) II-“Linji gwida 4/2018 dwar l-akkreditazzjoni ta’ korpi tac-certifikazzjoni skont I-Artikolu 43 tar-
Regolament Generali dwar il-Protezzjoni tad-Data (2016/679)” (minn hawn ’il quddiem il-“Linji
gwida”), u |-“Linji gwida 1/2018 dwar i¢-certifikazzjoni u l-identifikazzjoni ta’ kriterji tac-certifikazzjoni

! Referenzi ghall-“Unjoni” li jsiru f'din l-opinjoni ghandhom jinftiehmu bhala referenzi ghaz-“ZEE”.

f'’konformita mal-Artikoli 42 u 43 tar-Regolament 2016/679” jservu ta’ gwida fil-kuntest tal-
mekkanizmu ta’ konsistenza.

(5) Jekk Stat Membru jistipula li I-korpi taé-certifikazzjoni ghandhom jigu akkreditati mill-awtorita
supervizorja, l-awtorita supervizorja ghandha tistabbilixxi rekwiziti ta’ akkreditazzjoni li jinkludu, izda
ma jkunux limitati ghar-rekwiziti dettaljati fl-Artikolu 43(2). Bi tgabbil mal-obbligi relatati mal-
akkreditazzjoni ta’ korpi tac-certifikazzjoni minn korpi nazzjonali ta’ akkreditazzjoni, I-Artikolu 43
jipprovdi ingas dettalji dwar ir-rekwiziti ghall-akkreditazzjoni meta I-awtorita supervizorja twettaq I-
akkreditazzjoni hija stess. Fl-interess li jsir kontribut ghal approéé armonizzat ghall-akkreditazzjoni, ir-
rekwiziti ta’ akkreditazzjoni uzati mill-awtorita supervizorja ghandhom isegwu I-ISO/IEC 17065 u
ghandhom ikunu kkomplementati mir-rekwiziti addizzjonali li awtorita supervizorja tistabbilixxi skont
I-Artikolu 43(1)(b). L-EDPB jinnota li I-Artikolu 43(2)(a)-(e) jirrifletti u jispecifika r-rekwiziti tal-
ISO 17065 li se jikkontribwixxu ghall-konsistenza.?

(6) L-opinjoni tal-EDPB ghandha tigi adottata skont I-Artikolu 64(1)(c), (3) u (8) tal-GDPR, flimkien mal-
Artikolu 10(2) tar-Regoli ta’ Procedura tal-EDPB, fi zmien tmien gimghat mill-ewwel jum ta’ xoghol
wara li I-President u l-awtorita supervizorja kompetenti jkunu ddecidew li I-fajl huwa komplut. Fuq
decizjoni tal-President, dan il-perjodu jista’ jigi estiz b’sitt gimghat ohra, filwaqt li tittiehed
inkunsiderazzjoni I-kumplessita tas-suggett.

ADOTTA L-OPINJONI:

1 SOMMARIJU TAL-FATTI

L-Awtoritajiet Supervizorji Germanizi tal-Federazzjoni u tal-Linder (minn hawn ’il quddiem “SAs DE”)
ipprezentaw l-abbozz tar-rekwiziti ta’ akkreditazzjoni taghhom skont I-Artikolu 43(1)(b) lill-EDPB. II-fajl
tgies li tlesta fit-13 ta’ Frar 2020. ll-korp nazzjonali ta’ akkreditazzjoni (NAB) tad-DE, DAKKS, se jwettaq
akkreditazzjoni tal-korpi tac-certifikazzjoni biex jiccertifika bl-uzu tal-kriterji tac¢-certifikazzjoni tal-
GDPR. Dan ifisser li I-NAB ser juza I-ISO 17065 u r-rekwiziti addizzjonali stabbiliti mill-SAs DE, ladarba
jigu approvati mill-SAs DE, wara opinjoni mill-Bord dwar l-abbozz tar-rekwiziti, biex jakkredita korpi
tac-certifikazzjoni.

F’konformita mal-Artikolu 10(2) tar-Regoli ta’ Procedura tal-Bord, minhabba I|-kumplessita tal-
kwistjoni prezenti, il-President iddecieda li jestendi I-perjodu inizjali ta’ adozzjoni ta’ tmien gimghat
b’sitt gimghat ohra.

2 Linji gwida 4/2018 dwar l|-akkreditazzjoni tal-korpi taé¢-éertifikazzjoni skont I-Artikolu 43 tar-Regolament
Generali dwar il-Protezzjoni tad-Data, paragrafu 39. Disponibbli fuq: https://edpb.europa.eu/our-work-
tools/our-documents/pokyny/guidelines-42018-accreditation-certification-bodies-under_mt

2 VALUTAZZIONI

2.1 Ragunament generali tal-EDPB rigward l-abbozz ta’ decizjoni pprezentat

L-ghan ta’ din l-opinjoni huwa li jigu vvalutati r-rekwiziti tal-akkreditazzjoni zviluppati minn SA, jew
b’rabta mal-ISO 17065 jew ma’ sett shih ta’ rekwiziti, ghall-finijiet li korp nazzjonali ta’ akkreditazzjoni
jew SA jkunu jistghu, skont I-Artikolu 43(1) tal-GDPR, jaghmlu akkreditazzjoni ta’ korp ta’ ¢ertifikazzjoni
responsabbli mill-hrug u t-tigdid tacé-certifikazzjoni skont I-Artikolu 42 tal-GDPR. Dan huwa minghajr
pregudizzju ghall-kompiti u s-setghat tal-SA kompetenti. F'dan il-kaz specifiku, il-Bord jinnota li I-SAs
DE ddecidew li jirrikorru ghal akkreditazzjoni kongunta mill-korp nazzjonali ta’ akkreditazzjoni (NAB)
taghhom, id-DAKKS, u I-SA kompetenti, ghall-hrug ta’ akkreditazzjoni, wara li jkunu fasslu rekwiziti
addizzjonali f’konformita mal-Linji Gwida, li ghandhom jintuzaw meta tinhareg I-akkreditazzjoni.

Din il-valutazzjoni tar-rekwiziti ta’ akkreditazzjoni addizzjonali tal-SAs DE ghandha I-ghan li tezamina
varjazzjonijiet (zidiet jew thassir) mil-Linji Gwida u b’mod partikolari I-Anness 1 taghhom. Barra minn
hekk, 1-Opinjoni tal-EDPB hija ffokata wkoll fug l-aspetti kollha li jista’ jkollhom impatt fuq approcc
konsistenti rigward |-akkreditazzjoni tal-korpi tac¢-certifikazzjoni.

Ghandu jiginnotat li I-ghan tal-Linji gwida dwar l-akkreditazzjoni ta’ korpi tac-¢ertifikazzjoni huwa li
jehin lill-SAs waqt id-definizzjoni tar-rekwiziti ta’ akkreditazzjoni taghhom. L-Anness ghal-Linji gwida
ma jikkostitwixxix rekwiziti ta’ akkreditazzjoni minnu nnifsu. Ghalhekk, ir-rekwiziti ta’ akkreditazzjoni
ghall-korpi tac-certifikazzjoni jehtieg li jigu definiti mill-SAs b’mod li jippermetti I-applikazzjoni prattika
u konsistenti taghhom kif mehtieg mill-kuntest tal-SAs.

[I-Bord jirrikonoxxi I-fatt li, minhabba |-gharfien espert taghhom, jenhtieg li I-NABs u I-SAs kompetenti
jinghataw il-liberta ta’ manuvrar meta jkun applikabbli, meta jkunu qed jiddefinixxu certi
dispozizzjonijiet specifici fi hdan ir-rekwiziti ta’ akkreditazzjoni applikabbli. Madankollu, il-Bord
jikkunsidra bhala mehtieg li jenfasizza li, fejn jigi stabbilit kwalunkwe rekwizit addizzjonali, dan ghandu
jigi definit b’mod li jippermetti I-applikazzjoni prattika u konsistenti u r-riezami tieghu kif mehtieg.

II-Bord jinnota li l-istandards tal-ISO, b’'mod partikolari I-ISO 17065, huma soggetti ghad-drittijiet tal-
proprjeta intellettwali, u ghaldagstant mhux se jaghmel referenza ghat-test tad-dokument relatat f'din
I-Opinjoni. Bhala rizultat, il-Bord iddecieda li, fejn rilevanti, jindika t-tagsimiet specifici tal-Istandard
tal-1ISO minghajr, madankollu, ma jirriproduci t-test.

Fl-ahhar nett, il-Bord wettaq il-valutazzjoni tieghu f'’konformita mal-istruttura prevista fl-Anness 1
ghal-Linji Gwida (minn hawn il quddiem I-“Anness”). Fejn din |-Opinjoni tibga’ siekta dwar tagsima
specifika tal-abbozz tar-rekwiziti ta’ akkreditazzjoni tal-SAs DE, din ghandha titgies bhala li I-Bord ma
ghandu I-ebda kumment u mhux ged jitlob lill-SAs DE biex jiehdu azzjoni ulterjuri.

Din l-opinjoni ma tirriflettix fug punti pprezentati mill-SAs DE, li huma barra mill-kamp ta’ applikazzjoni
tal-Artikolu 43(2) tal-GDPR, bhal referenzi ghal-legizlazzjoni nazzjonali. Minkejja dan, il-Bord josserva
li I-legizlazzjoni nazzjonali ghandha tikkonforma mal-GDPR, fejn mehtieg.

10.

11.

2.2

ll-punti ewlenin ta’ attenzjoni ghall-valutazzjoni (Art. 43.2 tal-GDPR u I-Anness 1

tal-Linji Gwida tal-EDPB) li r-rekwiziti tal-akkreditazzjoni jipprevedu biex dan li gej
jigi vvalutat b’mod konsistenti:

1) l-indirizzar tal-ogsma ewlenin kollha kif enfasizzat fl-Anness tal-Linji gwida, u I-
kunsiderazzjoni ta’ kwalunkwe devjazzjoni mill-Anness.

2) l-indipendenza tal-korp tac-certifikazzjoni
3) il-kunflitti ta’ interess tal-korp taé-certifikazzjoni
4) I-gharfien espert tal-korp taé-certifikazzjoni

5) salvagwardji xierqa biex jigi zgurat li I-kriterji ta’ certifikazzjoni tal-GDPR jigu applikati
kif xieraq mill-korp tac-certifikazzjoni

6) proceduri ghall-hrug, ir-riezami perjodiku u I-irtirar ta¢-certifikazzjoni tal-GDPR; u

7) indirizzar trasparenti ta’ Imenti dwar ksur tac¢-certifikazzjoni.

Filwaqt li jittiehed inkunsiderazzjoni li:

a.

I-Artikolu 43(2) tal-GDPR jipprovdi lista ta’ ogsma ta’ akkreditazzjoni li korp tac-certifikazzjoni
jehtieg jindirizza sabiex jigi akkreditat;

7

I-Artikolu 43(3) tal-GDPR jipprevedi |i r-rekwiziti ghall-akkreditazzjoni tal-korpi ta
certifikazzjoni ghandhom jigu approvati mill-Awtorita Supervizorja kompetenti;

I-Artikolu 57(1)(p) u (q) tal-GDPR jipprevedi li awtorita supervizorja kompetenti trid tabbozza
u tippubblika r-rekwiziti tal-akkreditazzjoni ghall-korpi ta’ ¢ertifikazzjoni u tista’ tiddeciedi li
hija stess twettaq |-akkreditazzjoni tal-korpi ta¢-certifikazzjoni;

L-Artikolu 64(1)(c) tal-GDPR jipprevedi li |-Bord ghandu johrog opinjoni meta awtorita
supervizorja jkollha l-intenzjoni li tapprova r-rekwiziti ta’ akkreditazzjoni ghal korp tac-
certifikazzjoni skont I-Artikolu 43(3);

’

Jekk I-akkreditazzjoni titwettaq mill-korp nazzjonali ta’ akkreditazzjoni skont I-
ISO/IEC 17065/2012, iridu jigu applikati wkoll ir-rekwiziti addizzjonali stabbiliti mill-awtorita
supervizorja kompetenti;

L-Anness 1 ghal-Linji Gwida dwar |-Akkreditazzjoni ta¢-Certifikazzjoni jipprevedi r-rekwiziti
ssuggeriti li awtorita supervizorja ghall-protezzjoni tad-data ghandha tfassal u li japplikaw
matul |-akkreditazzjoni ta’ korp ta’ certifikazzjoni mill-Korp Nazzjonali tal-Akkreditazzjoni;

il-Bord huwa tal-fehma li:

2.2.1

PREFISS

[I-Bord jirrikonoxxi |-fatt li t-termini ta’ kooperazzjoni, li jirregolaw ir-relazzjoni bejn Korp Nazzjonali ta’
Akkreditazzjoni u l-awtorita supervizorja ghall-protezzjoni tad-data tieghu mhumiex rekwizit ghall-
akkreditazzjoni ta’ korpi tac-certifikazzjoni per se. Madankollu, ghal ragunijiet ta’ kompletezza u

12.

13.

14,

15.

16.

trasparenza, il-Bord jikkunsidra li dawn it-termini ta’ kooperazzjoni, fejn jezistu, ghandhom jigu
ppubblikati f'format meqjus xieraq mill-SA.

2.2.2 TERMINI U DEFINIZZJONUIET

[I-Bord jinnota li I-Kapitolu 3 (“Definizzjonijiet”) tal-abbozz tar-rekwiziti ta’ akkreditazzjoni tal-SAs DE
jiddefinixxi liema tipi ta’ skemi ta’ certifikazzjoni huma permessi, u jispecifika li dawn iridu jissodisfaw
ir-rekwiziti tad-DIN EN ISO/IEC 17065. F'dan ir-rigward, ta’ min jinnota li t-Tagsimiet 5.1 u 5.2 tal-Linji
Gwida tal-EDPB diga jispjegaw x’jista’ jigi ccertifikat skont il-GDPR b’mod komprensiv. Ghalhekk, il-
Bord jirrikonoxxi li l-intenzjoni tal-SAs DE mbhijiex li jillimitaw dak iddikjarat fil-Linji Gwida u li d-
dikjarazzjonijiet li jinsabu fil-Kapitolu 3 tal-abbozz tar-rekwiziti ta’ akkreditazzjoni tal-SAs DE
ghandhom jitgiesu applikabbli fil-kuntest ta’ dawn ir-rekwiziti ta’ akkreditazzjoni.

2.2.3 KUMMENTI GENERALI

[I-Bord jinnota li t-tagsima tan-“noti generali” tal-abbozz tar-rekwiziti ta’ akkreditazzjoni tal-SAs DE
jirreferi ghall-“awtorizzazzjoni” tal-kriterji tac-certifikazzjoni mill-EDPB “skont I-Artikoli 63, 64 (1) (c)
tal-GDPR”. Il-Bord jinnota li I-GDPR ma jaghtix lill-EDPB il-kompetenza li “jawtorizza” I-kriterji tac-
certifikazzjoni. Madankollu, skont l-artikoli msemmija hawn fuq, I-EDPB jista’ japprova I-kriterji tac-
certifikazzjoni. Ghalhekk, il-Bord jirrakkomanda lill-SAs DE biex ihassru r-referenza ghal
“awtorizzazzjoni mill-EDPB”, sabiex l-abbozz ikun konformi mal-formulazzjoni tal-GDPR.

2.2.4 REKWIZITI GENERALI GHALL-ADREDITAZZJONI (Kapitolu 4 tal-abbozz tar-rekwiziti ta’
akkreditazzjoni)

Fir-rigward tar-rekwizit ta’ responsabbilta legali (it-Tagsima 4.1 tal-abbozz tar-rekwiziti ta’
akkreditazzjoni tal-SAs DE), il-Bord jinnota li, fid-dokument ta’ sostenn, I-SAs DE jispjegaw li hemm
aspettattiva li I-korp tac-certifikazzjoni jkollu proceduri aggornati u, ghalhekk, ma hemmx bzonn li
jizdiedu aktar rekwiziti f'dak ir-rigward. Madankollu, il-Bord igis li aspettattiva ma torbotx lill-korpi tac-
certifikazzjoni biex ikollhom tali proceduri. Kif stabbilit fit-Tagsima 4.1.1 tal-Anness tal-Linji Gwida, il-
korpi tac-certifikazzjoni ghandu jkollhom proceduri aggornati |i juru konformita mar-
responsabbiltajiet legali stabbiliti fit-termini tal-akkreditazzjoni. Barra minn hekk, il-korp tac-
certifikazzjoni ghandu jkun kapaéi juri evidenza ta’ proéeduri u mizuri konformi mal-GDPR
specifikament ghall-kontroll u t-trattament tad-data personali tal-organizzazzjoni klijenta bhala parti
mill-process ta’ certifikazzjoni. Ghalhekk, il-Bord jirrakkomanda lill-SAs DE biex jemendaw |-abbozz ta’
rekwiziti sabiex jallinjawhom mal-Linji Gwida.

Rigward is-sottotagsima 4.1.2.2 tal-abbozz tar-rekwiziti ta’ akkreditazzjoni tal-SAs DE (“ftehim ta’
certifikazzjoni”), il-Bord jinnota li I-abbozz tar-rekwiziti ta’ akkreditazzjoni tal-SAs DE ma jinkludix I-
obbligu li tkun permessa trasparenza shiha lill-SA kompetenti fir-rigward tal-procedura ta’
certifikazzjoni, inkluzi kwistjonijiet kuntrattwalment kunfidenzjali. Barra minn hekk, ma hemm ebda
referenza ghall-obbligu tal-applikant li jipprovdi lill-korp ta’ ¢ertifikazzjoni aécess ghall-attivitajiet ta’
pprocessar tieghu. Ghalhekk, il-Bord jirrakkomanda lill-SAs DE biex jinkludu I-obbligi msemmija hawn
fuq fl-abbozz taghhom.

II-Bord josserva li r-referenza esplicita ghall-kompiti u s-setghat tal-SA kompetenti (it-3 inciz fit-
Tagsima 4.1.2 tal-Anness) mhijiex inkluza fis-sottotagsima 4.1.2.2 tal-abbozz tar-rekwiziti ta’
akkreditazzjoni tal-SAs DE. II-Bord huwa tal-fehma li din ir-referenza ghandha tizdied fl-abbozz ta’
rekwiziti u, ghalhekk, jirrakkomanda lill-SAs DE biex jemendaw |-abbozz kif mehtieg.

18.

19.

20.

21.

22.

Barra minn hekk, l-abbozz tar-rekwiziti tal-SAs DE rigward il-ftehim ta’ certifikazzjoni ma jinkludix I-
obbligu li I-korp tac-c¢ertifikazzjoni jithalla jizvela l-informazzjoni kollha mehtiega ghall-ghoti ta’
certifikazzjoni skont I-Artikoli 42(8) u 43(5) tal-GDPR (is-7 inciz fit-Tagsima 4.1.2 tal-Anness).
Ghalkemm dak l-obbligu huwa inkluz fit-tagsima tal-gestjoni tal-process tal-abbozz tar-rekwiziti ta’
akkreditazzjoni tal-SAs DE, il-Bord igis li dan ghandu jkun parti mill-ftehim ta’ certifikazzjoni, sabiex
tissahhah in-natura vinkolanti tieghu. B’hekk, il-Bord jirrakkomanda lill-SAs DE biex jinkludu |-obbligu
msemmi hawn fuq bhala parti mill-elementi tal-ftehim ta’ ¢ertifikazzjoni.

Skont |-Anness, l-applikant ghandu jinforma lill-korp tac-certifikazzjoni b’bidliet sinifikanti fis-
sitwazzjoni attwali jew legali tieghu u fil-prodotti, il-proéessi u s-servizzi tieghu kkoncernati mic-
certifikazzioni (I-10 in¢iz fit-Tagsima 4.1.2 tal-Anness). Madankollu, fl-abbozz tar-rekwiziti ta’
akkreditazzjoni tal-SAs DE, I-inciz 6 tas-sottotagsima 4.1.2.2 jinkludi biss l-obbligu li I-korp tac-
certifikazzjoni jigi infurmat b’bidliet sinifikanti fi¢-Cirkostanzi attwali jew legali, izda ma jsemmix b’mod
espli¢itu I-prodotti, il-processi u s-servizzi. II-Bord jirrakkomanda li I-SAs DE jinkludu tali referenza,
f’konformita mal-Anness.

Fir-rigward tas-sottotagsima 4.2.7 tal-abbozz tar-rekwiziti ta’ akkreditazzjoni tal-SAs DE (“imparzjalita
tat-trattament”), il-Bord jirrakkomanda li jissahhu I-kriterji applikabbli ghall-korpi tac-certifikazzjoni li
jappartjenu lil entita guridika separata jew li huma kkontrollati minnha, sabiex jitgies li kwalunkwe tip
ta’ relazzjoni ekonomika bejn il-korp tac-certifikazzjoni u I-entita guridika, skont il-karatteristici taghha,
jista’ jaffettwa l-imparzjalita tal-attivitajiet ta’ ¢ertifikazzjoni taghha.

Fir-rigward tat-Tagsima 4.6 tal-abbozz tar-rekwiziti ta’ akkreditazzjoni tal-SAs DE (“informazzjoni
accessibbli ghall-pubbliku”), il-Bord jinnota li ma hemm l|-ebda referenza ghall-pubblikazzjoni tal-
verzjonijiet kollha tal-kriterji approvati u I-proceduri ta’ certifikazzjoni. Ghalhekk, il-Bord iheggeg lill-
SAs DE biex jemendaw l-abbozz tar-rekwiziti ta’ akkreditazzjoni sabiex jaghmluha esplicita li I-
pubblikazzjoni tinkludi I-verzjonijiet kollha tal-kriterji approvati u |-proceduri ta’ ¢ertifikazzjoni. Barra
minn hekk, il-Bord jinnota li t-tieni paragrafu tat-Taqgsima 4.6 jiddikjara li “I-iskemi ta’ ¢ertifikazzjoni
uzati mill-korp tac-certifikazzjoni I-kriterji approvati skont I-Art. 42(5) tal-GDPR li jiddikjaraw it-tul
awtorizzat tal-applikazzjoni, ghandhom jigu ppubblikati b’mod generali.” Sabiex tigi evitata
kwalunkwe ambigwita, il-Bord iheggeg lill-SAs DE biex ihassru I-kelma “b’mod generali” u li jinkludu
“u” bejn “korp tac-certifikazzjoni” u “I-kriterji approvati”.

2.2.5 REKWIZITI TAR-RIZORSI (Kapitolu 6 tal-abbozz tar-rekwiziti ta’ akkreditazzjoni)

Fir-rigward tar-rekwiziti ta’ gharfien espert u b’'mod specifiku, is-sottotagsima 6.1.2.1 tal-abbozz tar-
rekwiziti ta’ akkreditazzjoni tal-SAs DE (“kompetenza tar-rizorsi umani”), il-Bord jinnota li I-gharfien
mehtieg fl-ogsma elenkati ma jispecifikax li I-gharfien ghandu jkun rilevanti u xierag. Sabiex tigi zgurata
I-konsistenza mal-livell ta’ gharfien espert mehtieg fl-Anness, il-Bord jirrakkomanda lill-SAs DE biex
jallinjaw il-formulazzjoni mal-Linji Gwida, billi jirrikjedu li I-gharfien ikun rilevanti u xieraq.

Barra minn hekk, il-Bord jinnota li r-rekwiziti ghal persunal b’kompetenza teknika responsabbli mit-
tehid ta’ dedizjonijiet jinkludu mill-inqas 7 snin esperjenza professjonali jew 5 snin esperjenza
professjonali fil-protezzjoni tad-data teknika, skont il-livell ta’ edukazzjoni taghhom, filwaqt li I-
persunal responsabbli mill-evalwazzjonijiet jenhtieg li jkollu 4 snin esperjenza professjonali jew
sentejn esperjenza professjonali fil-protezzjoni tad-data teknika u esperjenza fil-procedura tal-
ittestjar, skont il-livell ta’ edukazzjoni tieghu. Bl-istess mod, il-persunal b’gharfien espert legali li jiehu
decizjonijiet irid ikollu mill-ingas 5 snin esperjenza professjonali fil-ligi dwar il-protezzjoni tad-data,
filwaqt li dawk inkarigati mill-evalwazzjonijiet irid ikollhom mill-inqas sentejn esperjenza fil-ligi dwar

24,

25.

26.

27.

28.

il-protezzjoni tad-data u fil-proceduri tal-awditjar. ll-Bord jinnota li s-snin minimi mehtiega ta’
esperjenza professjonali bejn il-persunal inkarigat mit-tehid ta’ decizjonijiet u I-persunal inkarigat mill-
evalwazzjoni jvarjaw b’mod sinifikanti. F'dan ir-rigward, il-Bord iqis li r-rekwiziti ta’ kompetenza ghall-
evalwaturi u ghal dawk li jiehdu d-decizjonijiet ghandhom jitfasslu b’kont mehud tal-kompiti differenti
li jwettqu, aktar milli n-numru ta’ snin ta’ esperjenza. ll-Bord huwa tal-fehma li I-evalwaturi ghandu
jkollhom gharfien espert u esperjenza professjonali aktar specjalizzata fil-proceduri teknici (ez. awditi

u certifikazzjonijiet), filwaqt li dawk li jiehdu d-decizjonijiet ghandu jkollhom gharfien espert u
esperjenza professjonali aktar generali u komprensiva fil-protezzjoni tad-data. B’ kont mehud ta’ dan,

il-Bord iheggeg lill-SAs DE biex jaghmlu aktar enfasi fuq |-gharfien sostantiv u/jew l-esperjenza
differenti ghall-evalwaturi u dawk li jiehdu d-decizjonijiet u biex inaggsu d-divergenzi fis-snin ta’
esperjenza mehtiega ghalihom.

Barra minn hekk, il-Bord iqis li I-gharfien tas-sistemi ta’ gestjoni rilevanti ghall-qasam ta’ ¢ertifikazzjoni
ghandu jigi estiz ghall-ISO/IEC 27701:2019 - Tekniki ta’ sigurta — Estensjoni ghal ISO/IEC 27001 u
ISO/IEC 27002 ghall-gestjoni tal-informazzjoni dwar il-privatezza — Rekwiziti u linji gwida u jheggeg lill-
SAs DE biex jinkludu tali referenza.

Fl-ahhar nett, fir-rigward tar-rekwiziti edukattivi ghall-persunal tekniku, il-Bord iqis li I-lista ta’ suggetti
hija diga adattata ghall-gharfien espert tekniku mehtieg mill-Anness. Ghalhekk, il-Bord iheggeg lill-SAs
DE biex ihassru r-referenza ghal “xjenzi naturali” mil-lista ta’ suggetti rigward l|-edukazzjoni
universitarja tal-persunal tekniku.

2.2.6  REKWIZITI TA’ PROCESS (Kapitolu 7 tal-abbozz tar-rekwiziti ta” akkreditazzjoni)

[I-Bord jinnota li I-Kapitolu 7 tal-abbozz tar-rekwiziti ta’ akkreditazzjoni tal-SAs DE jaghmel diversi
referenzi ghat-terminu “il-kriterji tieghu” (ez. fit-Tagsimiet 7.4, 7.6, 7.11 u 7.13). Sabiex tigi evitata
kwalunkwe ambigwita, il-Bord iheggeg lill-SAs DE biex jic¢araw it-tifsira ta’ terminu bhal dan,
perezempju billi jzidu spjegazzjoni fl-Appendici 1 (Glossarju).

Fir-rigward tat-Tagsima 7.1 tal-abbozz tar-rekwiziti ta’ akkreditazzjoni tal-SAs DE (“informazzjoni
generali”), il-Bord jinnota li ma hemm I-ebda referenza esplicita ghall-obbligu tal-korp tac-
certifikazzjoni li jikkonforma mar-rekwiziti addizzjonali. Ghalkemm tali obbligu jista’ jigi inferit mit-test
tal-abbozz tar-rekwiziti, il-Bord iqis li ghandha tigi inkluza referenza esplicita ghall-obbligu msemmi
hawn fuq. Ghalhekk, il-Bord jirrakkomanda lill-SAs DE biex jemendaw |-abbozz kif mehtieg.

[I-Bord jinnota li I-abbozz tar-rekwiziti addizzjonali tal-SAs DE ma fih |-ebda referenza ghall-operazzjoni
ta’ Sigill Ewropew ghall-Protezzjoni tad-Data approvat, skont it-Tagsima 7.1.2 tal-Anness. II-Bord huwa
tal-fehma li din ir-referenza ghandha tigi inkluza, spe¢jalment meta jitqies li I-akkreditazzjoni ta’ korp
tac-certifikazzjoni li jaghti Sigilli Ewropej ghall-Protezzjoni tad-Data jista’ jkollha titwettaq f'kull wiehed
mill-Istati Membri fejn ikun stabbilit il-korp tac¢-certifikazzjoni.> Ghalhekk, il-Bord jirrakkomanda i I-
SAs DE jinkludu r-referenza msemmija hawn fuq. Perezempju, I-abbozz tar-rekwiziti jista’ jiddikjara
dan li gej: “L-SA kompetenti ghandha tigi nnotifikata qabel ma korp tac-certifikazzjoni jibda jopera
Sigill Ewropew ghall-Protezzjoni tad-Data approvat fi Stat Membru gdid minn ufficéju satellitari”.

[I-Bord jinnota li fit-Tagsima 7.2 (“applikazzjoni”), I-abbozz tar-rekwiziti ta’ akkreditazzjoni tal-SAs DE
jipprevedi s-sitwazzjoni li fiha I-procéessuri jintuzaw biex iwettqu operazzjonijiet tal-ipprocessar tad-

3 F’dan ir-rigward, ara I-Linji Gwida 1/2018, paragrafu 44.

data, f'’konformita mal-Anness tal-Linji Gwida. Madankollu, il-Bord jinnota li, meta jintuzaw il-
processuri, l-applikazzjoni ghandu jkun fiha I-kuntratt(i) rilevanti tal-kontrollur/processur, kif iddikjarat
fl-Anness. Ghalhekk, il-Bord jirrakkomanda lill-SAs DE biex jallinjaw il-formulazzjoni mal-linji gwida billi
jinkludu r-referenza ghall-kuntratt(i) tal-kontrollur/processur. Barra minn hekk, il-Bord iheggeg lill-SAs
DE biex jikkunsidraw jekk referenza ghal kontrolluri kongunti u l-arrangamenti spedifici taghhom
ghandhiex tissemma wkoll f'dan il-kaz.

[I-Bord jinnota li t-Tagsima 7.2 tal-abbozz tar-rekwiziti ta’ akkreditazzjoni tal-SAs DE tispecifika li “il-
kontrollur tad-data u I-processur huma intitolati li japplikaw ghac-certifikazzjoni”. ll-possibbilta ghall-
processuri li japplikaw ghal certifikazzjoni se tiddependi mill-iskema ta’ éertifikazzjoni specifika.
Ghalhekk, sabiex tigi evitata I-konfuzjoni, il-Bord iheggeg lill-SAs DE biex ihassru r-referenza ta’ hawn
fug jew biex jiccaraw li |-possibbilta li I-processuri jigu ccertifikati ser tiddependi mill-kamp ta’
applikazzjoni tal-iskema ta’ certifikazzjoni.

Fir-rigward tat-Tagsima 7.3 tal-abbozz tar-rekwiziti ta’ akkreditazzjoni tal-SAs DE (“applikazzjonijiet ta’
evalwazzjoni”), il-Bord jinnota li I-abbozz tar-rekwiziti ta’ akkreditazzjoni tal-SAs DE jiddikjara li “I-
metodi ta’ evalwazzjoni ppjanati huma stipulati kuntrattwalment [...]”. Sabiex ikun ¢ar li dan huwa
rekwizit, il-Bord iheggeg lill-SAs DE biex jabbozzaw mill-gdid I-ewwel paragrafu, sabiex jaghmluha ¢ara
li I-metodi ta’ evalwazzjoni ghandhom jigu inkluzi fil-ftehim ta’ ¢ertifikazzjoni, jigifieri jabbozzaw mill-
gdid ir-rekwizit bhala “il-metodi ta’ evalwazzjoni ppjanati ghandhom ikunu stipulati kuntrattwalment
[...]”. Barra minn hekk, il-Bord iheggeg lill-SAs DE biex jissostitwixxu r-referenza ghat-Taqsima 7.3.1.b
tal-1ISO 17065 mat-Tagsima 7.3 tal-ISO 17065, sabiex il-formulazzjoni tigi allinjata mal-Anness. Barra
minn hekk, il-Bord josserva li r-4 paragrafu jirreferi ghal kompetenzi teknici u legali xierqa. Ghal
ragunijiet ta’ ¢arezza, il-Bord iheggeg lill-SAs DE biex izidu “fil-qasam tal-protezzjoni tad-data”.

[I-Bord josserva li t-Tagsima 7.4 tal-abbozz tar-rekwiziti ta’ akkreditazzjoni tal-SAs DE (“metodi ta’
evalwazzjoni”) ma tinkludix l-obbligu tal-korp tac-certifikazzjoni li jiddeskrivi metodi ta’ evalwazzjoni
sufficjenti ghall-valutazzjoni tal-konformita tal-operazzjoni(jiet) tal-ipprocessar mal-kriterji tac-
certifikazzjoni. 1I-Bord jirrakkomanda lill-SAs DE biex jemendaw |-abbozz ta’ rekwiziti sabiex jinkludu
tali referenza. Ezempju ta’ dan jista’ jkun li jizdied dan li gej: “llI-korp tac-certifikazzjoni ghandu jizgura
li I-mekkanizmi uzati ghall-ghoti tac-Certifikazzjoni jiddeskrivu metodi ta’ evalwazzjoni sufficjenti ghall-
valutazzjoni tal-konformita tal-operazzjoni(jiet) tal-ipprocessar mal-kriterji tac-certifikazzjoni”. Barra
minn hekk, fir-rigward tal-ewwel gasam li ghandu jigi kopert fil-metodi ta’ evalwazzjoni, il-Bord iqis li
I-htiega u I-proporzjonalita ghandhom jigu wvvalutati wkoll fir-rigward tas-suggetti tad-data
kkoncernati, fejn applikabbli. Fl-ahhar nett, il-Bord jinnota |li ma hemm l-ebda referenza ghad-
dokumentazzjoni tal-metodi u s-sejbiet. Ghalhekk, il-Bord iheggeg lill-SAs DE biex jemendaw |-abbozz
u jinkludu esplicitament tali referenzi.

Fir-rigward ta’ certifikazzjonijiet ezistenti (it-Tagsima 7.4 tal-abbozz tar-rekwiziti ta’ akkreditazzjoni
tal-SAs DE), il-Bord iqis li r-4 inciz fil-pagna 13 iwassal ghal konfuzjoni, peress li mhuwiex ¢ar x’inhi r-
rabta bejn il-perjodi ta’ validita tac-certifikazzjoni attwali u prec¢edenti, u kif dawn ikunu jagblu ma’
xulxin. Barra minn hekk, ma jidhirx fattibbli li tigi ddubitata I-validita ta¢-certifikazzjoni mahruga qabel
minn korp tac-certifikazzjoni akkreditat differenti. Fil-qosor, il-paragrafu jibbenefika minn carezza fir-
rigward tar-relazzjoni bejn |-elementi differenti msemmija. II-Bord jirrakkomanda li I-SAs DE jemendaw
l-abbozz b’'mod partikolari billi jicéaraw li t-tul tal-validita tac¢-certifikazzjoni tal-GDPR ma jridx ikun
kundizzjonali fuq il-validita ta’ tipi ohra ta’ certifikazzjonijiet.

Fir-rigward tat-Tagsima 7.5 (“valutazzjoni”) tal-abbozz tar-rekwiziti ta’ akkreditazzjoni tal-SAs DE, il-
Bord iheggeg lill-SAs DE biex jibdlu t-titolu tat-tagsima ghal “riezami”.

35.

37.

38.

39.

Fir-rigward tal-bidliet li jaffettwaw ic-certifikazzjoni (it-Tagsima 7.10 tal-abbozz tar-rekwiziti ta’
akkreditazzjoni tal-SAs DE), il-Bord jinnota li l-abbozz tar-rekwiziti ta’ akkreditazzjoni tal-SAs DE
jistabbilixxi li “il-klijent jigi infurmat fil-hin dwar bidliet fil-qafas legali li jaffettwawh”. Filwaqt li
tinzamm prezenti |-htiega li tigi ppreservata I-imparzjalita tal-korp taé-certifikazzjoni, il-Bord iheggeg
lill-SAs DE biex jirriformulaw is-sentenza biex jaghmluha c¢ara li I-klijent jigi pprovdut, fil-hin,
b’informazzjoni generali dwar bidliet li jistghu jaffettwawh. Barra minn hekk, sabiex jigi zgurat fehim
car tat-tifsira ta’ “decizjonijiet tal-Bord Ewropew ghall-Protezzjoni tad-Data”, il-Bord iheggeg lill-SAs
DE biex jiccaraw ir-referenza. Ezempju jista’ jkun li jirreferu ghal “dokumenti adottati mill-Bord
Ewropew ghall-Protezzjoni tad-Data”.

[I-Bord josserva li t-Tagsima 7.11 tal-abbozz tar-rekwiziti ta’ akkreditazzjoni tal-SAs DE (“terminazzjoni,
restrizzjoni, sospensjoni jew irtirar tac-Certifikazzjoni”) ma fihiex l-obbligu tal-korp tac-certifikazzjoni
li jaccetta decizjonijiet u ordnijiet mill-SAs DE biex jirtira jew ma johrogx certifikazzjoni lil applikant
jekk ir-rekwiziti ghac-certifikazzjoni ma jigux sodisfati jew ma jibgghux issodisfati. Ghalhekk, il-Bord
jirrakkomanda li I-SAs DE jinkludu tali obbligu. Barra minn hekk, il-Bord iheggeg lill-SAs DE biex
jissostitwixxu I-kelma “restrizzjoni” bi “tnaqqis” mit-titolu tat-tagsima, f’konformita mal-Anness tal-
Linji Gwida.

2.2.7 REKWIZITI ADDIZZJONALI ULTERJURI

Fir-rigward tas-sottotagsima 8.11.3 tar-rekwiziti ta’ akkreditazzjoni tal-SAs DE (“gestjoni tal-ilmenti”),
il-Bord iheggeg lill-SAs DE biex jissostitwixxu r-referenza ghal “ilmenti gustifikati” b’“ilmenti

sostanzjati”, sabiex jipprovdu aktar ¢arezza.

3 KONKLUZJONIIET / RAKKOMANDAZZJONIET

L-abbozz tar-rekwiziti ta’ akkreditazzjoni tal-Awtoritajiet Supervizorji Germanizi tal-Federazzjoni u tal-
Lander jista’ jwassal ghal applikazzjoni inkonsistenti tal-akkreditazzjoni tal-korpi tac-¢ertifikazzjoni u
jehtieg li jsiru |-bidliet li gejjin:

Rigward “rimarki generali”, il-Bord jirrakkomanda li I-SAs DE:

III

1) ihassru r-referenza ghal “awtorizzazzjoni mill-EDPB”, sabiex I-abbozz ikun konformi

mal-formulazzjoni tal-GDPR.
Fir-rigward tar-“rekwiziti generali ghall-akkreditazzjoni”, il-Bord jirrakkomanda li I-SAs DE:

1) jemendaw ir-rekwiziti dwar ir-responsabbilta legali (sottotagsima4.1) sabiex
jallinjawhom mal-linji gwida.

2) jemendaw is-sottotaqgsima 4.1.2.2 biex tinkludi, fil-ftehim ta’ certifikazzjoni, l-obbligu
li tippermetti trasparenza shiha lill-SAs DE fir-rigward tal-procedura ta’ ¢ertifikazzjoni
u li jipprovdu lill-korp tacé-certifikazzjoni b’access ghall-attivitajiet ta’ pprocessar tal-
applikant.

3) jinkludu, fis-sottotagsima 4.1.2.2, referenza esplic¢ita ghall-kompiti u s-setghat tal-SA
kompetenti, skont I-Anness.

40.

41.

42.

43.

4)

5)

6)

jinkludu, fost I-elementi tal-ftehim ta’ certifikazzjoni, l-obbligu li I-korp tac-
certifikazzjoni jithalla jizvela I|-informazzjoni kollha mehtiega ghall-ghoti tac-
certifikazzjoni skont |-Artikoli 42(8) u 43(5) tal-GDPR.

jinkludu referenza esplicita ghal “prodotti, processi u servizzi kkoncernati mic-
certifikazzjoni” fl-inciz 6 tas-sottotaqsima 4.1.2.2.

isahhu, fis-sottotagsima 4.2.7, il-kriterji applikabbli ghall-korpi tac-c¢ertifikazzjoni li
jappartjenu entita guridika separata jew li huma kkontrollati minnha, sabiex jitgies li
kwalunkwe tip ta’ relazzjoni ekonomika bejn il-korp tac¢-certifikazzjoni u l-entita
guridika, skont il-karatteristi¢i taghha, jista’ jaffettwa l-imparzjalita tal-attivitajiet ta’
certifikazzjoni taghha.

Fir-rigward tar-“rekwiziti tar-rizorsi” il-bord jirrakkomanda li I-SAs DE:

1)

jallinjaw il-formulazzjoni tas-sottotagsima 6.1.2.1 mal-linji gwida, billi tirrikjedi li I-
gharfien ikun rilevanti u xieraq.

Fir-rigward tar-“rekwiziti tal-process” il-bord jirrakkomanda li I-SAs DE:

1)

2)

3)

4)

5)

6)

jemendaw it-Tagsima 7.1 biex ikun hemm referenza esplicita ghall-obbligu tal-korp
tac-c¢ertifikazzjoni li jikkonforma mar-rekwiziti addizzjonali.

jinkludu referenza ghall-operazzjoni ta’ Sigill Ewropew ghall-Protezzjoni tad-Data
approvat.

jallinjaw il-formulazzjoni fit-Tagsima 7.2 mal-linji gwida billi tinkludi r-referenza ghall-
kuntratt(i) tal-kontrollur/processur.

fit-Tagsima 7.4 jinkludu I-obbligu tal-korp taé¢-certifikazzjoni li jiddeskrivi metodi ta’
evalwazzjoni suffi¢jenti ghall-valutazzjoni tal-konformita tal-operazzjoni(jiet) tal-
ipprocessar mal-kriterji ta¢-certifikazzjoni.

fit-Tagsima 7.4 jiccaraw li t-tul tal-validita tac-certifikazzjoni tal-GDPR ma jridx ikun
kundizzjonali fuq il-validita ta’ tipi ohra ta’ certifikazzjonijiet.

fit-Tagsima 7.11 jinkludu l-obbligu tal-korp tac-certifikazzjoni li jacéetta decizjonijiet u
ordnijiet mill-SAs DE biex jirtiraw jew ma johorgux certifikazzjoni lil applikant jekk ir-
rekwiziti ghac-c¢ertifikazzjoni ma jibgghux jigu ssodisfati.

4 RIMARKI FINALI

Din l-opinjoni hija indirizzata lill-Awtoritajiet Supervizorji Germanizi tal-Federazzjoni u tal-Linder u se
ssir pubblika skont I-Artikolu 64(5)(b) tal-GDPR.

Skont |-Artikolu 64(7) u (8) tal-GDPR, I-SAs DE ghandhom jikkomunikaw lill-President permezz ta’ mezzi
elettroniéi fi zmien gimaghtejn wara li jiréievu l-opinjoni, jekk humiex se jemendaw jew izommu I-
abbozz ta’ decizjoni taghhom. Fl-istess perjodu, huma ghandhom jipprovdu l-abbozz ta’ decizjoni

emendat jew meta ma jkollhomx I-intenzjoni li jsegwu l-opinjoni tal-Bord, huma ghandhom jipprovdu

44,

r-ragunijiet rilevanti li ghalihom ma ghandhomx I-intenzjoni li jsegwu din I-opinjoni, b’mod shih jew
parzjali.

L-SAs DE ghandhom jikkomunikaw id-decizjoni finali lill-Bord ghall-inkluzjoni fir-registru tad-
decizjonijiet li kienu soggetti ghall-mekkanizmu ta’ konsistenza, skont I-Artikolu 70 (1) (y) tal-GDPR.

Ghall-Bord Ewropew ghall-Protezzjoni tad-Data

II-President

(Andrea Jelinek)

